Capeverdean/OO

SKOLA PÚBLIKU DI BOSTON 

[image: image1.wmf] 


departmentU DI SERVISU DI KUMIDA Y NUTRISON

Karu Pais/Inkaregadu di Idukason: 

Kriansas ta mesti refeison saudavel pa prendi. Skola Públiku di Boston ta oferesi refeison saudavel tudu dia. Pekenu Almsosu ta kusta $1.50; Almosu ta kusta $2.25 pa alunus di skola Ilementar, $2.50 pa alunus di skola mediu y liseu. Nhos kriansa podi kualifika pa refeison ku presu reduzidu. Presu reduzidu é 30 sentavu pa pekenu almosu y 40 sentavu pa almosu.

Pur favor konpleta un “Formulariu pa Benefisiu di Refeison pa Família” pa odja si nhos kriansa(s) ta kualifika pa refeison gratís o ku presu reduzidu. Nu ka podi aprova pididu ki ka sta konpletu, asegura ki nhos prienxi tudu informason rekeridu na formulariu. Devolvi formulariu konpletu pa skola di nhos kriansa.
1. N prienxi un formulariu anu pasadu. N ten ki prienxi otu es anu? SIN! Un novu formulariu ten ki ser submetidu kada anu skular.

Si nhos kriansa era ilejivil pa toma refeison gratís o ku presu reduzidu na Junhu di kada anu, el podi resebi refeison gratís o ku presu reduzidu pa primeru trinta dia ki skola sta en operason. Dipos ki nhos envia un aplikason pa novu anu skular, nhos ta resebi un karta ku situason di nhos kriansa pa es anu. Si se situason muda di anu pasadu, mudansa ta ten efeitu dentu di 7 dia dipos ki formulariu for prusesadu.

Si nhos kriansa ka staba na BPS na anu skular anterior. Pur favor devolvi formulariu mas rapídu pusivel. Ate ki nu prusesa formulariu pa es anu, nhos kriansa ten ki paga presu normal.

2. N ten mas ki un kriansa. N mesti prienxi un formulariu pa kada kriansa? Nãu. Pur favor uza un “Formulariu pa Benefisiu di Refeison pa Família” pa tudu alunu na nhos kaza.
3. Ken ki podi ten refeison gratís? Kriansas na kaza ki ta resebi Prugrama di Asistênsia Suplementar di Nutrison–SNAP o Asistênsia Tenpurariu pa Familías Nesesitadu–TANF y maior parti di kriansa “foster” podi resebi refeison gratís sen leva en konta nhos vensimentu.  Tanben, nhos kriansa podi resebi refeison gratís si rendimentu di kaza sta dentu di limiti gratís di Gía di Rendimentu Federal.

4. Kriansa dezanparadu, ki fuji di kaza y migranti podi ten refeison gratís? Pur favor txoma Mary William, Kordenador di Dezanparadu/Migranti na BPS na 617-635-8037, pa odja si nhos kriansa(s) ta kualifika, si nhos ka for informadu ki es podi ten refeison gratís. 

5. Ken ki podi ten refeison ku presu reduzidu? Nhos kriansa podi ten refeison ku presu reduzidu si nhos rendimentu sta dentu di limiti di presu reduzidu di Tabela Federal di Rendimentu (konsulta instruson di formulariu). 

6. N atxa un “Avizu Diretu di Sertifikason” di BPS na es Agostu ki ta kualifika nha kriansa pa refeison gratís. N devi prienxi es formulariu? Nãu, nhos ka mesti prienxi es formulariu. Pur favor lê es karta ki nhos atxa ku kuidadu, y guarda-l en kazu ki nhos meste-l na futuru. Skola ki nhos 
      kriansa ta sisti foi notifikadu di nhos ilejibilidadi.
7. N ta resebi WIC. Sera ki nhas kriansa podi ten refeison gratís? Kriansas na kaza ki sta partisipa ma WIC podi ser ilejivel pa refeison gratís o ku presu reduzidu. Pur favor prienxi un formulariu. 

8. N ka ten un numeru di seguru susial. Sera ki nha kriansa podi resebi refeison gratis o ku presu reduzidu? Sin. Entretantu, nhos ten ki skodji kuadradu na Parti 6 di formulariu ki ta fla “N ka ten numeru di Seguransa Susial.”

9. Informason ki un prienxi ta ser verefikadu? Sin, pesual di Servisu di Kumida y Nutrison di BPS ta verifika un numeru di formulariu selesiunadu. Si nhos formulariu for selesiunadu, nhos ta pididu pa mostra konprovanti di nhos rendimentu, o informason ki sta na formulariu.
10. Si nu ka ta kualifika gosi, nu podi aplika mas tardi? Sin, nhos podi aplika kalker mumentu duranti anu skular si nhos rendimentu subi, baxa, o si nhos kumesa ta resebi Prugrama di Asistênsia Suplementar di Nutrison–SNAP, Asistênsia Tenpurariu pa Familías Nesesitadu–TANF o otus benefisiu. Si nhos perdi trabadju, nhos kriansa podi fika ilejivel pa refeison gratis o ku presu reduzidu.

11. Si nha formulariu pa refeison gratís o ku presu reduzidu é negadu, y N ka ta konkorda, kuzê ki N podi fazi? Si nhos ka konkorda ku dezison sobri kondison di refeison pa nhos kriansa, nhos podi pidi un audison, txomandu o skrevendu pa:
Helen Mont-Ferguson, Director 

BPS Department of Food & Nutrition Services

Cleveland Building 

11 Charles Street       

Dorchester, MA 02122

617-635-9144

12. Algen na nha kaza ka é sidadon Amerikanu. Mesmu asin N podi aplika pa refeison gratís/ku presu reduzidu pa nha(s) kriansa(s)? Sin, Nhos o nhos kriansa ka ten ki ser sidadon Amerikanu pa el podi toma refeison gratis o ku presu reduzidu.

13. Ken ki’n podi inklui komu menbrus di nha kaza? Nhos ten ki inklui tudu algen ki ta mora na nhos kaza, sen inporta si es é o nãu nhos família (ki ta inklui avôs, otus parenti, amigus). Tanben inklui algen ki ka é sidadon. Nhos ten ki inklui nhos kabesa y tudu kriansa ki ta vivi ku nhos.

14. Y si nha vensimentu é ka sempre o mesmu? Poi kantidadi ki nho/a ta ganha jeralmenti. Pur izenplu si jeralmenti nho/a ta ganha $1000 pa mês, ma nho/a ka trabadja uns dias mês pasadu y nho/a resebi so $900, poi ki nho/a ta ganha $1000 pa mês. Si nho/a ta trabadja tenpu estra senpri nho/a poi, ma ka nho/a poi tenpu estra si nho/a ta faze-l sô okaziunalmenti. 

15. Nu sta na servisu militar; nu devi inklui ajuda abitasiunal komu rendimentu? Si nhos kaza é partu du un Inisiativa Abitusiunal Militar Privativu, ka nhos inklui nhos ajuda abitasiunal komu rendimentu. Tudu otus ajuda ten ki sta inkluídu na nhos rendimentu brutu.

Si nhos ten kalker pergunta o mest ajuda, Txoma Departmentu di Servisu di Kumida y Nutrison na 617-635- 6371/ 6372 pa ajuda. 

Atensiozamenti,

Helen Mont-Ferguson

Diretora, Servisu di Kumida y Nutrison di BPS 

● Cleveland Building, 11 Charles Street, Boston, Massachusetts 02122 ● 617-635-9144 ● 617-635-9304 (Fax) ●

